
IL-ĦDAX-IL PARLAMENT

KUMITAT MAGĦŻUL TAL-KAMRA

(RI-KODIFIKAZZJONI U KONSOLIDAZZJONI TA’ LIĠIJIET)

Laqgħa Nru. 16
L-Erbgħa, 2 ta’ Marzu, 2011
Il-Kumitat iltaqa' fil-Palazz, il-Belt Valletta, fis-7:00 p.m.

MINUTI 

Il-Minuti tal-Laqgħa Nru. 015 li saret nhar it-Tnejn, 14 ta’ Frar 2011, ġew konfermati.  

ABBOZZ DWAR IL-KODIĊI AMMINISTRATTIV: REVIŻJONI TAL-LIĠIJIET STATUTORJI.

THE CHAIRMAN (Onor. Franco Debono):  Prof. Aquilina, għandek xi informazzjoni ulterjuri mill-aħħar darba li ddiskutejna l-proċess ta’ kodifikazzjoni tal-Kodiċi Amministrattiv?

PROF. KEVIN AQUILINA:  Mr Chairman, bdejt naħdem fuq il-kodifikazzjoni u nixtieq li nibdew niddiskutu l-ewwel parti tal-Kodiċi li se tkun il-parti li tittratta l-iStatute Law Revision Act.  Qed naqbeż l-Interpretation Section għax dik tiġi fl-aħħar nett.  

Li kont qed nara meta kont qed nistudja ftit l-iStatute Law Revision Act tal-1980, hemm numru ta’ istituzzjonijiet jew strutturi li jeżistu f’dan il-pajjiż li sa ċertu punt jirreplikaw lil xulxin.  Waħda minnhom hija dan il-Kumitat, il-Kummissjoni tal-Liġijiet, il-Justice Unit, l-Uffiċċju tal-Avukat Ġenerali li jagħmel drafting tal-liġijiet u hemm numru ta’ Ministeri li they farm out id-drafting tal-leġislazzjoni.  Bħala Uffiċċju tal-Avukat Ġenerali u l-Uffiċċju tal-Justice Unit kollox se jibqa’ l-istess, u mhux se jsir xi tibdil, għax il-gvern irid jagħmel ir-regolamenti u jrid ikollu l-istituzzjoni jew entità li tagħmilhom.  Imma fejn se jkun tidħol il-Kummissjoni tal-Liġijiet u dan il-Kumitat, naħseb li rwoli tat-tnejn li huma sa ċertu punt se jkunu qed jirreplikaw lil xulxin, u forsi jkun hemm bżonn li ssir konsolidazzjoni tal-istituzzjoni.  

THE CHAIRMAN:  X’qed tissuġġerixxi?  

PROF. KEVIN AQUILINA:  Li kelli f’moħħi hu li l-Kummissjoni tal-Liġijiet ma tibqax teżisti u l-funzjonijiet tiegħu jittieħdu minn dan il-Kumitat.  
THE CHAIRMAN:  Ma ninsewx li l-funzjoni ta’ dan il-Kumitat hija iktar wiesa’ minn tal-Kummissjoni tal-Liġijiet u tagħmel sens li jkun assorbit.  Ma ninsewx ukoll, Prof. Aquilina, li għandna informazzjoni li l- Kummissjoni jidher li hemm ammont tax-xogħol.

PROF. KEVIN AQUILINA:  Naħseb li dan il-Kumitat twaqqaf biex jimla l-lakuna li għandna bħalissa fis-sistema amministrattiva tagħna fejn tidħol il-kodifikazzjoni u l-konsolidazzjoni tal-liġijiet.  Jekk il-Kumitat jagħtini direzzjoni f’dak is-sens, allura nkun nista’ nagħmel id-draft tal-ewwel parti.  

THE CHAIRMAN:  Onor. Herrera, il-Prof. Aquilina qed jgħid li dawn l-aħħar 20 sena l-volum ta’ xogħol li sar mill-Kummissjoni tal-Liġijiet ma kienx xi wieħed kbir u nħasset il-ħtieġa li jiġi mwaqqaf dan il-Kumitat.  Dan huwa punt interessanti ħafna u proprju jinċidi fuq il-bażi tal-Kodiċi Amministrattiv.  Jiena nixtieq nisma’ l-opinjoni u xi suġġerimenti ta’ jekk għandniex namalgamaw iż-żewġ strutturi jew waħda tkun sussidjarja għall-oħra jew jaħdmu id f’id flimkien.  

ONOR. JOSÈ HERRERA:  Naħseb, kif qal Prof. Aquilina, iż-żmenijiet jinbidlu u ċ-ċirkostanzi jinbidlu.  Il-Parlament ħass il-ħtieġa li jinnomina Kumitat Magħżul tal-Parlament li l-funzjoni tiegħu hija kważi leġislattiva u naħseb li la l-funzjoni tal-kumitat l-ieħor jista’ jiġi assorbit f’dan, naħseb jagħmel sens li dik l-awtorità jew dak il-kumitat l-ieħor jispiċċa.  Il-problema  li għandna f’Malta hija li hawn miljun kumitat.  Dan l-aħħar fl-Ingilterra għaddew liġi fejn taw poter lil tliet ministri partikolari li xogħlhom se jkun - użaw il-frażi The Henry VIII power - li b’daqqa ta’ pinna jibdew jeliminaw kemm jifilħu minn dawn l-awtoritajiet which have mushroomed over the years.  Top heavy, l-ammont ta’ awtoritajiet, bordijiet u entitajiet li hemm.  

Iktar ma nnaqqsu kumitati, iktar aħjar.  Diġà bdejna bil-liġi li għadda l-Onor. Mifsud Bonnici fejn krea t-tribunal amministrattiv, u ġew eliminati ħafna kumitati, għax inkella tispiċċa ungovernable.   Tant ikun hemm kumitati li jibdew jintesew x’inhuma.  

THE CHAIRMAN:  Prof. Aquilina, kif taraha l-Justice Unit?  Dan il-Kumitat għandu bżonn il-koperazzjoni u l-kollaborazzjoni tal-Justice Unit.  Fil-fatt, Dr Vanni Bruno kemm-il darba ta sehmu f’dan il-Kumitat.  

PROF. KEVIN AQUILINA:  Iva, dan il-Kumitat għandu bżonn il-kollaborazzjoni kemm tal-Justice Unit kif ukoll tal-Uffiċċju tal-Avukat Ġenerali.  

THE CHAIRMAN:  Fil-fatt, anke Dr Peter Grech kemm-il darba attenda s-seduta ta’ dan il-Kumitat.  Bħala drafting tal-Kodiċi Prof. Aquilina, fiex qiegħed?  

PROF. KEVIN AQUILINA:  Il-kodiċi bħala kodiċi huwa kompilat.  Issa nixtieq li niddiskutuh titlu titlu.  Jien niġi bid-diffikultà li jkolli, l-kumitat jagħtini d-direzzjoni u nagħmel id-drafting ta’ dak it-titlu.  Imbagħad immorru għat-tieni titlu.  Naħseb dak huwa l-aħjar mod.  Kif ikolli l-aħħar deċizjoni, jiena nkun nista’ nagħmel id-drafting tal-ewwel parti u nlestiha.  Imbagħad immur għat-tieni parti li hija lesta ukoll għax hija fuq the principles of good administrative behaviour.  Mhux qiegħda hawnhekk miegħi għax ma ġibthiex, imma nistgħu nagħmluha darb’oħra biex nilħaq nirrevedi l-iStatute Law Revision.  

THE CHAIRMAN:  Hemm xi sezzjoni partikolari tal-Liġi Amministrattiva li nistgħu nidħlu fiha llum?  

PROF. KEVIN AQUILINA:  Illum nixtieq li tagħtuni direzzjoni ta’ kif se nagħmel id-drafting tal-iStatute Law Revision Act.  Jiġifieri jekk hux se ninkorpora l-istrutturi f’daqqa.  Fl-antik, il-Kummissjoni għal-Liġijiet kellha tnejn jew tliet impjegati.  Illum il-ġurnata ma nafx jekk għadhiex bl-istess pożizzjoni.  L-idea hi, li ladarba hawn dan il-Kumitat u l-Kummissjoni għal-Liġijiet se jiġi integrat fih, allura dan il-Kumitat jista’ jkollu an administrative set up.  Ma nafx jekk għadhomx jeżistu dawn l-impjegati.  

THE CHAIRMAN:  Hemm xi kapitlu partikolari tal-kodiċi li nistgħu niddiskutu?  Iċ-chapter li jmiss, x’inhu?  

PROF. KEVIN AQUILINA:  Iċ-chapter li jmiss fih xi 24 paġna.  Nista’ ngħid x’fih għax għandi hawnhekk.  M’għandix l-aħħar verżjoni pulita, imma nista’ ngħid x’fih.  Li kont se nagħmel f’din is-section hu li l-ewwel naqbad il-prinċipji li diġà jeżistu fil-Public Administration Act, li hu l-Principle of Accountability l-artiklu 3 tal-Public Administration Act kif inhi llum il-ġurnata.  Dan jgħid hekk:  
“3. Departments of Government, government agencies and government entities are bodies which manage public resources and which provide services to the public or perform other functions on behalf of the State and, as such, these bodies and the public employees performing duties therein shall:

(a) be governed by the provisions of this Act, including the public administration values and the Code of Ethics;

(b)
be subject to Ministerial direction as provided for in the Constitution and this Act and any other laws...”.

Meta attenda dan il-Kumitat, Dr Godwin Grima, il-Principle Permanent Secretary, kien issuġġerixxa li l-artiklu 6 tal-Interpretation Act, li huwa fuq dan il-punt, jiġi kkonsolidat hawnhekk ukoll.  

THE CHAIRMAN:  Ġie kkonsolidat?  

PROF. KEVIN AQUILINA:  F’dan l-istadju għadni ma daħħaltux, imma se ndaħħlu iktar ‘il quddiem fil-Kodiċi.  Jiġifieri mhux f’din it-taqsima se jidħol, imma fejn hemm il-Public Administration Act proprja.  Dawn huma l-prinċipji għax imbagħad il-Public Administration Act tiġi ferm iktar ‘il quddiem.  L-artikolu 3 jkompli:

“(3) be accountable under this Act and other laws for the manner in which they provide services, carry out their functions and manage their resources, for their observance of the public administration values and the Code of Ethics, and for their observance of the Ministerial directions referred to in paragraph (b).”  

Dan l-artiklu diġà jeżisti, u qiegħed fl-artiklu 3 tal-Public Administration Act.  Hemm il-Public Administration Values li huma artikolu 4 u l-artikolu 5 huwa l-Code of Ethics.  Dawk huma t-tliet artikoli li jiena se nispostja mill-Public Administration Act u nġibhom biex nikkonsolida l-prinċipji f’daqqa.  

THE CHAIRMAN:  Ovvjament il-Public Administration Act fl-intier tagħha, se tkun tifforma parti mill-kodiċi.  

PROF. KEVIN AQUILINA:  Kollha.  Naturalment mhux hawnhekk għax din tal-prinċipji.  Section 5 hija fuq il-kodiċi tal-etika tal-impjegati u Section 6 hija l-parti organizzativa taċ-ċivili dwar il-Permanent Secretaries, il-kumitati tagħhom u affarijiet bħal dawn, mhux il-prinċipji.  Il-prinċipji s’hawnhekk jaslu.  Fil-Public Administration Act hemm three sections.
THE CHAIRMAN:  Fil-kodiċi kif se jkun?  

PROF. KEVIN AQUILINA:  L-ewwel għandu jkun hemm il-General Provisions li qed naqbiżhom għax dawk huma l-Interpretation Section u jridu jiġu fl-aħħar meta jkollna kollox lest.  Imbagħad l-iStatute Law Revision Act li tkellimna fuqha l-ewwel.  Imbagħad qed nagħmel id-drafting ta’ Section oħra li sejjaħtilha of statutary construction jiġifieri l-interpretation tal-liġijiet.  Mhux qegħdin hawnhekk imma kważi lesti, qed naħdem fuqhom.  

Wara jiġu l-prinċipji.  Taħt parti waħda tiġi l-Public Administration Act, l-Ombudsman Act, id-Data Protection Act, il-Freedom of Information Act, in-National Archives Act, l-Inquiries Act u meta tgħaddi mill-Parlament il-Whistleblower Act.  Wara jkun hemm section li tittratta d-Delegation of Functions  tal-Ministri u s-Segretarji Parlamentari u ndaħħal ukoll l-Assistenti Parlamentari.  
Wara se nagħmel taqsima Financial Management, li hu l-Financial Year, il-Financial Administration and Audit Act, il-Fees Ordinance, il-Malta Treasury Bills Act, is-Saving Bonds Act u l-Premium Bonds Act.  Taqsima oħra hija Management of Land and Sea, li fiha se jkun hemm Land Acquisition for Public Purposes Ordinance, Special Development Areas Act, Land Compulsory Eviction Act, Disposal of Government Land Act, Reversion of Certain Lands Act, Administration of Lands Act u Petroleum Production Act, li huma kollha fuq l-istess suġġett.  

Imbagħad ikun hemm Of Certain Public Offices fejn hemm il-liġi tal-Attorney General and Counsel for the Republic, il-liġi tal-Auditor General and the National Audit Office, l-Accountant General Ordinance, Comptroller of Customs Ordinance, Commissioner of Land Ordinance u l-Internal Audit and Financial Investigation Act.  Of Salaries to Certain Officers, hija l-parti li jmiss u se jkun hemm il-President of Malta and Other Officers (Salaries) Act, li tikkonsisti fis-salarju tal-Attorney General, tal-PSC u Judges and Magistrates (Salaries) Act fejn kull sena jiġu revised. Wara se jkun hemm Of Administrative Provisions relating to Constitutional Law li jinkludu l-Maltese Citizenship Act, l-Employment Commission Act u l-Emergency Powers Act għax l-enabling provisions joħorġu mill-Kostituzzjoni.  

Kont qed naħseb li nagħmel section ġdida fuq l-Administrative Sanctions li llum hemm ħafna liġijiet fejn ir-reati ġew depenalizzati u saru reati amministrattivi imma qisu m’hemmx general principles.  Dawn jeżistu għax il-Kunsill tal-Ewropa għandha riżoluzzjoni fuq hekk u tgħid x’inhuma l-prinċipji li għandhom japplikaw fl-administrative sanctions.  Magħhom se ndaħħal il-Commissioners for Justice Act għax qed jisimgħu reati depenalizzati.  

ONOR. JOSÈ HERRERA:  Semmejtu l-Att tat-Tribunal Amministrattiv,?  

PROF. KEVIN AQUILINA:  Dak ġej wara u se jkun għalih.  Eżattament wara, se jkun hemm il-Qorti Amministrattiva li se jkollha s-section tal-Judicial Review of Administrative Action, l-artikolu 469A tas-COCP u l-Administrative Justice Act, li naturalment se jkun minflok l-Administrative Review Tribunal li se jkun l-Administrative Court.  L-aħħar section hija Miscellaneous matters fejn poġġejt l-Identity Card Act u l-Monte Di Pietà Act.  Dawn huma kollha liġijiet li intom kontu identifikajtu f’seduta qabel.  

ONOR. JOSÈ HERRERA:   What could be more bold as a recommendation - perhaps we can absorb something from the Italian module or the French module -  with regards to procedure before the Administrative Court.  There are some procedural points we can include.  Or guidelines.  Nagħtu points li fuqhom l-Administrative Court trid timxi.  Inġibuhom mit-Taljani jew mill-Franċiżi.

PROF. KEVIN AQUILINA:  Insejt ngħid li kont qed nagħmel draft fuq State Liability.  Effettivament kont qed nara l-kodiċi tal-Awstrija fejn sibt translation tiegħu bl-Ingliż.
ONOR. JOSÈ HERRERA:  Meta qed titkellem fuq state liability, qed tgħid fuq kwestjonijiet ta’ kumpens li l-gvern irid jagħti jekk ikun hemm requisition orders?
PROF. KEVIN AQUILINA:  Iktar fejn ikun hemm kawżi kontra l-gvern u l-gvern jinstab ħati u allura jrid jagħti xi forma ta’ kumpens in a wider ambit.  

THE CHAIRMAN:  Bħala drafting, fejn qiegħed?  

PROF. KEVIN AQUILINA:  Ġbart il-liġijiet kollha f’dan id-dokument.  
THE CHAIRMAN:  Inkluż dawk li qed issemmi fejn hemm ukoll lakuna.  Jiġifieri dan il-Kumitat irid jipproponi biex jimtela ċertu vojt fil-liġijiet?  
PROF. KEVIN AQUILINA:  Il-proċess irid ikun differenti għax irid niġi hawnhekk b’kull waħda peress li tkun xi ħaġa ġdida u mhux teżisti diġà u kemm nikkonsolida.  Wara tagħtuni d-direzzjoni u nagħmel id-draft.  Jiġifieri nġib id-draft imbagħad inbiddlu, napprovaw, nimmodifikaw jew li jkun hemm bżonn, imbagħad npoġġiha f’postha.  Pereżempju, illum ġejt bl-idea tal-Law Commission, fejn tajtuni direzzjoni u issa nista’ nikkonkludiha.  

THE CHAIRMAN:  Id-dokument li għandek u li qed tagħmel riferenza għalih, jista’ jagħmel parti mar-rapport tagħna?  

ONOR. JOSÈ HERRERA:  Tista’ wkoll tirrapporta lill-parlament li wasalna fil-final stages tal-Kodiċi Amministrattiv, issemmi min qed jgħinna u tgħid ukoll kemm kellna laqgħat.  Tgħid ukoll li bdejna niddiskutu l-kwestjoni ta’ rikonċiljament tal-Liġijiet fuq l-iStampa u kellna tant laqgħat.  Qed nikkonsidraw ukoll imma qegħdin fi stadju bikri l-liġijiet penali tal-istat u l-liġijiet elettorali.  Għid ukoll li fi żmien mhux daqshekk ‘il bogħod, se nkunu f’pożizzjoni li nippreżentaw l-ewwel draft tal-Kodiċi Amministrattiv.  
THE CHAIRMAN:  Nista’ ngħid ukoll li huwa xogħol li ilu ħafna ma jsir, u hemm daqsxejn ta’ backlog.

ONOR. JOSÈ HERRERA:  Mhux qed nippretendi li jsir kollox f’din il-leġislatura jew f’leġislatura oħra.  Dan il-kumitat se jkun speċi ta’ watchdog fuq dawn l-affarijiet.  Dik hija l-idea.  F’seduta oħra nkunu nistgħu nikkonkludu dak li hemm bżonn isir fil-Kodiċi Amministrattiv.  
THE CHAIRMAN: Meta taħseb li jkun lest il-Kodiċi, Prof Aquilina? 
PROF. KEVIN AQUILINA:  Tliet ġimgħat oħra nista’ nġib il-parti tal-iStatute Law Revision Act lesta.  Imbagħad naraw il-parti tal-prinċipji u nibdew niddiskutu dik.  
ONOR. JOSÈ HERRERA:  Ma naqbilx li f’dan l-istadju niftħu iktar diskussjonijiet fuq liġijiet oħra, imma jkollna sezzjoni lesta u nikkonkluduha, nippreżentaw rapport biex ninformaw lill-Parlament fiex wasalna, imbagħad niltaqgħu u nitkellmu b’mod ġenerali x’se jkun fih eżattament dan il-Kodiċi.  Probabilment ikollna bżonn seduta oħra biex ikun konkluż il-kodiċi.  

Imbagħad nagħżlu jew il-Liġijiet Elettorali jew il-media u niddiskutu lilhom.  Ma nħossx li llum għandna niftħu iżjed.  Fuq il-kwestjoni tal-Kodiċi Amministrattiv, se nkunu avvanzajna ħafna, 
THE CHAIRMAN:  Naġġornaw għat-Tlieta, 15 ta’ Marzu fis-7:00 p.m. 

Fis-7:25 p.m. id-diskussjoni fuq dan is-suġġett ġiet interrotta u l-laqgħa tal-Kumitat ġiet aġġornata għal nhar it-Tlieta 2 ta’ Marzu 2011.

